
Bildu-Nafarroa parlamentu-taldeari atxikitako foru parlamentari Txema Mauleón Echeverría jaunak idatzi erantzuteko galdera bat egin du Nafarroako Gobernuak eta haren menpeko enpresa publikoek 2003 eta 2012 bitartean publizitate instituzionalean eta antzekoetan eginiko gastuari buruz (PES-00068). Hauxe erantzun dio Nafarroako Gobernuko bigarren lehendakariorde, eledun eta Kulturako, Turismoko eta Erakunde Harremanetako kontseilariak:
Publizitate instituzionalari dagokionez, zehaztu beharra dago, lehenengo, Nafarroako gobernuak publizitate instituzionalaren arloan egiten duen inbertsioa Gardentasunari eta Gobernua Irekiari buruzko 11/2012 Foru Legeak ukitutako gai bat dela, eta lege-agindua tarteko Nafarroako Foru Komunitatearen Gobernu Irekiaren atalean kontsulta daitekeela.
Hala eta guztiz ere, gardentasunaren aldeko ahalegin hori egin izan dugu legez agindutakoaz gorako xehetasunekin, 2008az geroztik. Komunikazio Zuzendaritza Nagusiak / Gobernuko Eledunaren Bulegoak, bere urteko oroitidazkian, publizitate-kontratazioari buruzko datu guztiak argitaratzen ditu. Zure eskariaren xede den informazioa, beraz, Nafarroako Gobernuak interneten duen atariko helbide honetan aurki daitezke:
http://www.navarra.es/home_es/Gobierno+de+Navarra/Organigrama/El+Gobierno/Portavoz+del+Go bierno/Memorias/
(ikus Sustapenaren Atala).
Aurreko ekitaldiei dagokienez (2003tik 2007ra), erantzun honi webgunean argitaratutakoaren berdin-berdina den informazioa erantsi diogu.
2003. URTEA
Prentsa kabineteak, 2003an, 2.735.578,71 euroko inbertsioa kudeatu zuen, Nafarroako Gobernuaren publizitate instituzionaleko jardueretarako. Inbertsio hori % 33 handiagoa izan zen aurreko ekitaldian erregistratutakoa baino (2.044.230,60 eurokoa izan zen hori). Igoera hori nagusiki heldu da kanpaina berriak egitetik. Horien artean, nabarmentzekoa da telebistaren arloan eginiko 300.000 euroko inbertsioa, Nafarroan Turismoa sustatzekoa.
Inbertsioaren guztizkotik, 726.394,77 euro (% 26,55) publizitate arruntari edo oharrei zegozkien. Testua baizik ez duten iragarkiak dira, eta kontratazioei, desjabetze-prozedurei, laguntzetarako deialdien epeei, enplegu publikoko hautaprobei eta abarrei dagozkie.
Gainerakoa, 2.009.183 euro, publizitate berezirako edo sormenezkorako erabili zen; izendapen horren barnean daude testuaz gain irudi edo diseinuren bat duten iragarkiak. Atal horretan sartzen dira iragarki puntualetik hasi eta egunkarietan, aldizkarietan, irratian eta telebistan presentzia duen publizitate-kanpainara bitarte. 
Publizitate arruntaren eta sormenezko publizitatearen kudeaketa bi agentziari adjudikatu zaizkie (Blok SA eta Tecna SL), kasuko lehiaketen bitartez. Horrek aukera ematen du hedabideetan espazioak kontratatzerakoan beherapen batzuk lortzeko. Horri esker, Nafarroako Gobernuak iragan den urtean 200.000 euro inguru aurreztu ditu.
PUBLIZITATE KANPAINAK. Nafarroako Gobernuak, joan den urtean, dozena bat publizitate kanpaina sustatu zuen. Halako kanpainatzat jotzen dira iragarki bat baino gehiago dituzten jarduerak, 6.000 eurotik gorako aurrekontua dutenak. Kanpainaren gastu orokorra 1.129.906 eurokoa izan zen. Horrek sormenezko publizitatearen % 56 egin zuen, eta aurreko urtearen aldean igoera handi samarra dakar (% 66koa).
Bolumen ekonomikoari erreparatuta, honakoak nabarmendu behar ditugu: Errentaren eta Ondarearen gaineko Aitorpenari buruzko kanpaina (360.000 euro), TVEn Turismo spotak ematea (300.000 euro), 848 telefono aurrezenbaki berriari buruzko kanpaina (150.000 euro); tabako-kontsumoaren aurkako kanpaina (119.000 euro), eta hauteskunde autonomikoetako boto-kanpaina instituzionala (120.120 euro).
Gainerako ekimenek aurrekontu nabarmen txikiagoa dute. Gehienek helburua da urtero errepikatzen diren jarduketak edo programak ezagutzera ematea. Honakoetan gertatzen da hori: Nafarroako Jaialdiak (75.110 euro); Tokiko informaziorako telefonoa, 012 (63.000 euro), Lanbide heziketaren sustapena (54.460 euro), irakaskuntza publikoko aurre-matrikulazioa (44.319 euro), “Zubiarte” euskara irakasteko zentroko matrikulazioa (9.762 euro), Hirugarren adinerako bainuetxeen programa (8.520 euro) eta Cultur programa (8.218 euro).
Aurrekoei gehitu behar zaizkio 2003an berriak diren bi kanpaina, aurrekontu ertaina daukatenak: Nafarroako Eguneko ekitaldiei buruzko kanpaina (58.000 euro) eta Gabonetako jostailuak erosteko aholku-kanpaina (27.000 euro).
Kanpaina horiek adjudikatzeko modalitateari dagokionez, horietatik gehienak urte hartako adjudikazioa hartutako publizitate-agentziari (Tecna) enkargatu zitzaizkion. Munta ekonomiko handienekoak (errentaren aitorpenari, tabakoari eta hauteskundeei buruzkoak), berriz, lehiaketa publiko bidez adjudikatu ziren. Soilik 848 telefono-aurrezenbakiarena enkargatu zitzaion Tecnari, zeren eta epe-larritasun batzuk tarteko ezinezkoa izan baitzen lehiaketarako deia egitea.
DEPARTAMENTUEN ARABERAKO GASTUA. Kapitulu hau aztertu baino lehen, ohartarazi beharra dago ezen publizitate-gastua egozteko orduan lehenengo seihilekoan zegoen organigramari eutsi zaiola, hau da, Nafarroako Gobernu berria hasi ondoren egin ziren aldaketen aurrekoari.  Ildo horretan izen den salbuespen bakarra telefono-aurrezenbaki berriari buruzko kanpainarena izan da; izan ere, daukan tamaina dela eta, Ekonomia eta Ogasun Departamentuan kontabilizatu zen, eta antzinako Telekomunikazio Zuzendaritza Nagusiari atxiki zitzaion (gaurko Informazioaren Gizarterako Zuzendaritza Nagusia), bera baitzen sustatzailea.
2003ko publizitate-gasturik handiena Ekonomia eta Ogasun Departamentuak egin zuen. 541.189 eurokoa izan zen eta guztizkoaren % 19,7 egin zuen.  Inbertsioaren bi heren PFEZaren eta Ondarearen gaineko Zergaren aitorpenari buruzko kanpainarako izan ziren; halaber, toki garrantzitsua hartzen du telefono-aurrezenbaki berriari buruzko kanpinak.
Bigarren tokian, Hezkuntza eta Kultura Departamentua dago, 461.640 euroko gastuarekin (guztizkoaren % 16,88). Normalean, departamentu hori izaten da publizitate-gastuan lehenengo tokian dagoena, zeren eta publizitate kanpaina gehiago sustatzen baitu eta kanpaina horiek urtero izaten baitira.
Gastu-bolumenean, ondoren Herri Lan, Garraio eta Komunikazio Departamentua dator, 357.978 euroko inbertsioarekin (guztizkoaren % 13,09). Kasu honetan, ia gastu guztia (% 85,9) desjabetze-prozedurei buruzko iragarki ofizialetan egin zen.
Antzeko mailak aurkitzen dira Lehendakaritza, Justizia eta Barne Departamentuan eta Industria eta Teknologia, Merkataritza, Turismo eta Lan Departamentuan, 334.913 eurorekin (% 12,35) eta 337.921 eurorekin (% 12,24), hurrenez hurren. Lehenengoa nabarmentzekoa da hauteskunde autonomikoetan botoa emateko kanpaina instituzionalari dagokio, eta bigarrena, berriz, telebistarako turismo kanpainari. 
Jada gastu-maila apalxeagoetan, honakoak datoz: Osasun Departamentua (215.802 euro eta % 7,89) eta Ingurumen, Lurraldearen Antolamendu eta Etxebizitza Departamentua (160.125 euro eta % 8,93), Gizarte Ongizate, Kirol eta Gazteria Departamentua (154.957 euro eta % 5,66) eta Toki Administrazioko Departamentua (126.224 euro eta % 4,61).
Azken tokian, Nekazaritza, Abeltzaintza eta Elikadura Departamentua dago, inbertsio-maila txikienarekin, 44.825 euro, % 1,54 egiten dutenak.
ZABALKUNDE BIDEAK. Nafarroako gobernuaren publizitate-jarduera gehiena honakoek osatzen dute: iragarki puntualak osatzen dutena da −haien zabalkunderako bitartekorik errentagarriena eta eraginkorrena prentsa da− eta izaera ofiziala duten iragarkiak, zeinak, legearen arabera, prentsa bidez zabaldu behar baitira. 
Horren arabera, egunkarietako iragarkiek publizitate-inbertsioaren erdia baino gehiago hartzen dute (% 59), eta joan den urtean 1.639.859 euroko kopurura iritsi ziren (1.578.206 euro tokiko prentsan eta 61.653 euro prentsa nazionalean). Tokiko prentsan egindako gastuak, 2002koaren aldean % 14 gora egin badu ere, % 3 egin zuen behera hedabideen guztizkoan, telebistarako turismo kanpainaren eraginez.
Tokiko prentsari dagokionez, 1.055.470 euro Diario de Navarran inbertitu ziren eta 522.736 euro, berriz, Diario de Noticiasen. Azken horrek, beraz, inbertsioaren % 49 hartu zuen, 2002an erregistratutakoa (% 53) baino gutxiago,  nahiz eta urrun dagoen daukan hedapenaren arabera dagokion % 33tik.
Egoera hori azaltzeko orduan, iragarki ofizialen eragina aipatu beharra dago. Izan ere, iragarki horiek, legez, bi hedabideetan argitaratzen dira, eta haien kopuruak Diario de Noticiasen fakturazio osoaren % 30 egiten dute. Halaber, esan beharra dago iragarki ugari egun bakar batez argitaratzen direla, baina haien interes informatiboa dela-eta (beketarako, oposizioetarako, ikastaroetarako eta abarretarako epeak) gomendatzekoa da bi egunkarietan argitaratzea.
Bestalde, ikus-entzunezko hedabideetan eta beste euskarri batzuetan gutxiago inbertitzen da, eta prentsarekin batera erabiltzeko gordetzen da, publizitate kanpainen esparruan. Hala eta guztiz ere, 2003a salbuespen bat izan zen, telebistari dagokionez, bereziki, jada aipatu dugun turismo kanpaina dela eta.
Zehazki 397.667 euro erabili ziren telebista spotak egiteko (gastu guztiaren % 14; aurreko urtean % 4 baizik ez zen izan) eta 120.749 euro, berriz, irrati-iragarkiak egiteko (guztizkoaren % 4,4; 2002an, berriz, % 3,1 izan zen). Azkenean, 262.631 euro (guztizkoaren % 9,6; 2002an, berriz, % 9,4 izan zen) erabili ziren beste euskarri batzuetan: afixak, markesinak, liburuxkak, hesiak, telefono-kabinak eta abar. Gainerako zenbatekoa, gastu guztia osatzerainokoa, produkziorako erabili zen (437.320 euro).
2002ko banaketari dagokionez, esan beharra dago gora egin zuela telebistan (% 10), prentsan (% 3) eta irratian (% 1,3) egindako inbertsioak, eta bestelako euskarrietako inbertsioari eutsi egin zitzaiola (+0,2).
2004. URTEA
Hedabideen Zerbitzuak, 2004an, 2.827.623 euroko inbertsioa (BEZa barne) kudeatu zuen, Nafarroako Gobernuaren publizitate instituzionaleko jardueretarako. Inbertsio hori % 5 handiagoa izan zen aurreko ekitaldian erregistratutakoa baino (2.735.578,71 eurokoa izan zen hori).
Inbertsioaren guztizkotik, 632.659 euro (% 22,3) publizitate arruntari edo oharrei zegozkien. Testua baizik ez duten iragarkiak dira, eta kontratazioei, desjabetze-prozedurei, laguntzetarako deialdien epeei, enplegu publikoko hautaprobei eta abarrei dagozkie.
Gainerakoa, 2.194.964 euro, publizitate berezirako edo sormenezkorako erabili zen; izendapen horren barnean daude testuaz gain irudi edo diseinuren bat duten iragarkiak. Atal horretan sartzen dira iragarki puntualetik hasi eta egunkarietan, aldizkarietan, irratian eta telebistan presentzia duen publizitate-kanpainara bitarte. 
Publizitate arruntaren eta sormenezko publizitatearen kudeaketa bi agentziari adjudikatu zaizkie (Gap´s Madrid-Gap´s Pamplona aldi baterako enpresen batasuna eta CDC Comunicación), kasuko lehiaketen bitartez. Horrek aukera ematen du hedabideetan espazioak kontratatzerakoan beherapen batzuk lortzeko. Horri esker, Nafarroako Gobernuak, 511.000 euro inguru aurreztu zituen.
PUBLIZITATE KANPAINAK. Nafarroako Gobernuak, joan den urtean, hogei publizitate kanpaina sustatu zuen. Halako kanpainatzat jotzen dira iragarki bat baino gehiago dituzten jarduerak, 12.000 eurotik gorako aurrekontua dutenak. Kanpaina horien guztizko gastua 1.324.177 eurokoa izan zen; hau da, sormenezko publizitate-kanpainaren kopuruaren erdia baino gehiago (% 60). Zenbateko horrek % 4 egin zuen gora aurreko urtekoaren aldean.
Bolumen ekonomikoari erreparatuta, honakoak nabarmendu behar ditugu: errentaren eta ondarearen aitorpenari buruzko kanpaina eta Nafarroako Gobernuaren internet ataria sustatzeko kanpaina, biak ere 180.000 euroko aurrekontuarekin. Halaber, antzeko kopuru bat (179.000 euro) erabili zen Nafarroako irudia Nafarroan bertan eta foru erkidegotik kanpo sustatzeko iragarkietan. Ondoren, distantzia laburrean, nerabeengan tabako kontsumoari aurre egiteko kanpainarako inbertsioa dator (168.000 euro).
Nabarmentzeko moduko zenbatekoa duten beste ekimen batzuen helburua da urtero errepikatzen diren jarduketak edo programak ezagutzera ematea, gehien bat. Honakoen kasua da: Nafarroako Jaialdiak (107.575 euro); Nafarroako Eguna (86.000 euro), Lanbide heziketaren sustapena (73.320 euro), Tokiko informaziorako telefonoa, 012 (60.000 euro) eta irakaskuntza publikoko aurre-matrikulazioa (48.100 euro).
Gainera, 2004an zehar, osasunaren eta kontsumoaren arloko interes praktikoko aholku batzuk zabaltzeko kanpainak egin ziren (52.000 euro), bide-segurtasunari buruzkoa (49.000), basoetako suteei aurrea hartzekoa (35.692 euro), familia harrerarako programa sustatzekoa (33.000 euro), Donejakue Bideari buruzko informazio-telefonoari buruzkoa (24.490 euro), minbiziari aurrea hartzekoa (19.000 euro), Merkataritzaren Asteari buruzkoa (16.000 euro) eta Gabonetako kontsumo arduratsuari buruzkoa (13.000 euro).
Kanpaina horiek adjudikatzeko modalitateari dagokionez, guztiak, errentari buruzkoa izan ezik, berariazko lehiaketa baten bidez egin baitzen, urte hartako adjudikazio-hartzailea zen publizitate-agentziari enkargatu zitzaizkion (Gap´s Madrid-Gap´s Pamplona enpresen aldi baterako batasuna).
DEPARTAMENTUEN ARABERAKO GASTUA. 2004ko publizitate-gasturik handiena Toki Administrazioko Departamentuak egin zuen, 786.949 euroko inbertsioarekin. Horren arrazoia izan zen departamentu horri Komunikazio Zuzendaritza Nagusia atxiki zitzaiola. Izan ere, zuzendaritza nagusi hori da Nafarroako Gobernuaren publizitatea kudeatzeko eta koordinatzeko ardura duena, eta, horrenbestez, ekimen garrantzitsuenetako batzuen sustatzailea; esate baterako, interneteko atariari buruzko kanpaina, bide segurtasunekoa edo Nafarroako irudiari buruzkoa.
Bigarren tokian, Kultura eta Turismo Departamentua dago, 361.736 eurorekin. Hain zuzen ere, kulturaren ardura duen departamentua gastu-bolumenean lehenengoetako bat izaten da, urteko programetako jarduerak jakitera emateko egiten duen inbertsioa dela eta: Jaialdiak, Udazkeneko Bira eta Udaberriko Bira, musika zikloak, zinema, erakusketak, lehiaketak eta abar.
Halako distantzia batera datoz Osasun Departamentua (291.736,92 euro), Ekonomia eta Ogasun Departamentua (284.009 euro) eta Hezkuntza Departamentua (245.291 euro). Gastuaren zati handi bat horietako bakoitzak abiarazitako kanpaina garrantzitsuei dagokie; esate baterako, tabakismoari aurrea hartzeko kanpaina, PFEZaren aitorpenari buruzkoa edo haur hezkuntzako eta lanbide heziketako matrikulazioa sustatzeko kanpaina.
Herri Lan, Garraio eta Komunikazio Departamentuaren kasuan, berriz, guztizko inbertsioaren % 89 (165.879 euro) ohar-iragarkiei dagokie.
Hurrengoa izan zen gainerako publizitate-gastuaren departamentuen araberako banaketa: Industria eta Teknologia, Merkataritza eta Lana (182.954 euro); Gizarte Ongizate, Kirol eta Gazteria (130.969 euro), Ingurumen, Lurraldearen Antolamendu eta Etxebizitza (59.003 euro), Lehendakaritza, Justizia eta Barnea (52.189 ) eta Nekazaritza (42.063,79).
ZABALKUNDE BIDEAK. Nafarroako gobernuaren publizitate-jarduera gehiena honakoek osatzen dute: iragarki puntualak osatzen dutena da −haien zabalkunderako bitartekorik errentagarriena eta eraginkorrena prentsa da− eta izaera ofiziala duten iragarkiak, zeinak, legearen arabera, prentsa bidez zabaldu behar baitira. 
Horren arabera, egunkarietako iragarkiek publizitate-inbertsioaren erdia hartzen dute (% 52), eta joan den urtean 1.482.388 euroko kopurura iritsi ziren (1.315.328 euro tokiko prentsan eta 167.059 euro prentsa nazionalean). Tokiko prentsara bideratutako gastuak % 17 egin zuen behera 2003ko inbertsioaren aldean; nazioko prentsara bideratutakoa, berriz, bikoiztu egin zen, turismo-iragarkiak tarteko.
Tokiko prentsari dagokionez, 835.367 euro Diario de Navarran inbertitu ziren eta 373.032 euro, berriz, Diario de Noticiasen eta 106.924 euro La Estafetan. Horrela, Diario de Navarrak inbertsioaren % 63,5 hartu zuen, foru erkidegoko egunkari-irakurleen guztizkoaren % 68ko zabalkundearekin (CIESek 2004ari buruz emandako datuak). Diario de Noticiasek inbertsioaren % 28,3 hartzen du zabalkundearen % 26,8rekin eta La Estafetak inbertsioaren % 8 hartzen du % 2ko zabalkundearekin.
Halaber, aldizkariek, bai Nafarroako tokiko aldizkariek, bai nazio mailako aldizkari espezializatuek, toki garrantzitsua hartzen dute; haietan, joan den urtean, 221.851 euroko inbertsioa egin zen.
Bestalde, ikus-entzunezko hedabideetan eta beste euskarri batzuetan gutxiago inbertitzen da, eta prentsarekin batera erabiltzeko gordetzen da, publizitate kanpainen esparruan.
Zehazki, 400.951 euro erabili ziren telebista spotak egiteko. Aurreko urtekoaren antzeko kopurua da, eta honela banatu zen: 139.580 euro Canal 6en, 99.974 euro TVEn, 71.037 euro en Canal 4n, 67.157 euro Antena 3en eta 23.200 euro Gaztela Leongo Canal 4n.
Irrati-iragarkien inbertsioa 108.189 eurokoa izan zen, 2003koa baino % 11 txikiagoa, beraz. Hona banaketa: 30.704 euro Cadena Copen, 29.409 euro Onda Ceron eta 26.416 euro Cadena Seren. Halako distantzia batera, beste irrati batzuk datoz: Kiss FM (7.481 euro), Cadena 100 (6.180 euro) eta 40 Principales (3.627 euro). 
Kanpoko euskarrietako (markesinak eta hesiak) publizitateak 198.820 euroko gastua ekarri zuen. Kartel, liburuxka eta abarrekoen produkziora, berriz, 247.128 euro bideratu ziren.
2005. URTEA
Hedabideen Zerbitzuak, 2005ean, 3.619.339,90 euroko inbertsioa (BEZa barne) kudeatu zuen, Nafarroako Gobernuaren publizitate instituzionaleko jardueretarako. Inbertsio hori % 27,9 handiagoa izan zen aurreko ekitaldian erregistratutakoa baino (2.827.623 eurokoa izan zen hori). Igoera hain handi horren arrazoia da, batez ere, nazioko prentsan eta aldizkarietan egindako turismo kanpaina (516.595 euro) eta Osasunak Errege Koparen finala jokatzearen harira egindako publizitate ekintzak (135.818), bai eta kirol kluben babesle-jarduera ere (163.800 euro).
Inbertsioaren guztizkotik, 476.210,91 euro (% 13,1) publizitate arruntari edo oharrei zegozkien. Testua baizik ez duten iragarkiak dira, eta kontratazioei, desjabetze-prozedurei, laguntzetarako deialdien epeei, enplegu publikoko hautaprobei eta abarrei dagozkie. 2005ean kontratatutako kopuruak % 24,8 egin du behera 2004koaren aldean. Horren arrazoia izan daiteke La Estafeta desagertu izana eta desjabetzeei buruzko iragarkirik ez ateratzea, informazio publikoko faseari buruz, Diario de Noticiasen.
Gainerakoa, 3.143.129 euro, publizitate berezirako edo sormenezkorako erabili zen; izendapen horren barnean daude testuaz gain irudi edo diseinuren bat duten iragarkiak. Atal horretan sartzen dira iragarki puntualetik hasi eta egunkarietan, aldizkarietan, irratian eta telebistan eta bestelako publizitate-euskarri batzuetan presentzia duen publizitate-kanpainara bitarte. 
Publizitate arruntaren eta sormenezko publizitatearen kudeaketa lehiaketa bidez adjudikatu izateak (2005ean, Gap´s Pamplona Comunicación enpresak irabazi zituen bi lehiaketak) aukera eman zuen hedabideetan espazioak kontratatzerakoan beherapen batzuk lortzeko. Horri esker, Nafarroako Gobernuak, 400.000 euro baino gehiago aurreztu zituen.
PUBLIZITATE KANPAINAK. Nafarroako Gobernuak, joan den urtean, hamar publizitate kanpaina sustatu zuen. Halako kanpainatzat jotzen dira iragarki bat baino gehiago dituzten jarduerak, 12.000 eurotik gorako aurrekontua dutenak. Kanpaina horien guztizko gastua 1.760.984 eurokoa izan zen; hau da, sormenezko publizitate-kanpainaren kopuruaren erdia baino gehiago (% 56). Zenbateko ekonomikoak 2004koaren aldean gora egin zuen arren (% 32), kanpainek publizitate-inbertsioaren guztizkoan izan zuten garrantziak lau puntutan egin zuen behera 2004koaren aldean, ekimen gutxiago izan baitziren.
Bolumen ekonomikoari erreparatuta, honakoak nabarmendu behar ditugu: turismo kanpaina nazioko prentsan eta aldizkarietan (516.595); Nafarroako Ubideari buruzko kanpaina, 213.637,56 euroko aurrekontuarekin; errentaren eta ondarearen aitorpenari buruzko kanpaina (203.266), eta Osasunak Errege Kopako finala jokatzearen karietara eginiko publizitate-ekintzak.
Nabarmentzeko moduko zenbatekoa duten beste ekimen batzuen helburua da urtero errepikatzen diren jarduketak edo programak ezagutzera ematea, gehien bat. Honakoen kasua da: Nafarroako Eguna (74.000 euro); Lanbide heziketaren sustapena (78.000 euro), Tokiko informaziorako telefonoa, 012 (72.616 euro), Erriberriko Antzerki Klasikoko Jaialdia (42.371 euro) eta irakaskuntza publikoko aurre-matrikulazioa (13.806 euro).
Gainera, 2005ean zehar, bestelako kanpainak egin ziren: telebistan bide-segurtasunari eta bestelako aholku praktikoei buruzko mikrosailak  (69.600 euro); Sanferminetan turismo spotak egitea (65.000 euro); irratiko mikrosailak osasunari eta kontsumoari buruzko interes praktikoko gaiei buruz (53.500 euro), Nafarroak irudia New Yorken sustatzea (45.000 euro), eskola-jazarpenari aurrea hartzea (40.663 euro); basoetako suteei aurrea hartzea (24.500 euro), Zubiarte euskaltegia (13.881 euro) eta Gabonetako kontsumo arduratsua (12.000 euro).
Kanpaina horiek kontratatzeko modalitateari dagokionez, guztiak ere urte hartan publizitatearen adjudikazioa hartutako agentziari enkargatu zitzaizkion.
Halaber, berariaz aipatzekoa da Nafarroako irudia kirol klubak babestearen bitartez sustatzera bideratutako zenbatekoa. Kontzeptu hori dela eta, 163.800 euro ordaindu zitzaizkien honako klub hauei: Xota (69.000); Peralta (36.000) eta Osasuna: UEFAn parte hartu zuen bitartean (24.000 euro) eta Nafarroako Erresuma estadioaren hesietan (34.800).
DEPARTAMENTUEN ARABERAKO GASTUA. 2005eko publizitate-gasturik handiena Toki Administrazioko Departamentuak egin zuen, 1.456.860,7 euroko inbertsioarekin. Horren arrazoia izan zen departamentu horri Komunikazio Zuzendaritza Nagusia atxiki zitzaiola. Izan ere, zuzendaritza nagusi hori da Nafarroako Gobernuaren publizitatea kudeatzeko eta koordinatzeko ardura duena, eta, horrenbestez, ekimen garrantzitsuenetako batzuen sustatzailea; esate baterako, Nafarroako Ubidekoa, interes orokorreko aholkuei buruzko mikrosailetakoa, edo Nafarroako irudia kirol taldeen bitartez sustatzekoa. Gainera, Zuzendaritza Nagusiak laguntza ekonomikoa eman du beste departamentu batzuek sustatutako kanpainetarako; esate baterako, errentaren kanpainarako eta turismo kanpainetarako.
Bigarren tokian, Kultura eta Turismo Departamentua dago, 909.805,32 eurorekin. Horietatik, adierazi bezala, erdia baino gehiago turismoa nazio mailan sustatzeko erabili ziren; helburu horrek, izan ere, joan den urtean, aurreko ekitaldietan baino inbertsio handiagoa ekarri zuen. Gainera, departamentu hau lehenengoetako bat izaten da gastu-bolumenean, bere urteko programetako jarduerak ezagutzera emateko egiten dituen iragarkiengatik: Jaialdiak, Udazkeneko Bira eta Udaberriko Bira, musika zikloak, zinema, erakusketak, lehiaketak eta abar.
Esateko moduko distantzia batera, Hezkuntza Departamentua (251.810,47 euro) eta Ekonomia eta Ogasuna Departamentua (239.181,53 euro) datoz, egin dituzten kanpainengatik (eskola-jazarpena, eskola publikoko matrikulazioa eta lanbide heziketa, PFEZa eta abar). Ondotik, Herri Lan, Garraio eta Komunikazio Departamentua (174.586,44 euro) dator, non inbertsio gehiena desjabetzeei buruzko iragarkietan egin baita.
Hurrengoa izan zen gainerako publizitate-gastuaren departamentuen araberako banaketa: Industria eta Teknologia, Merkataritza eta Lana (148.932 euro), Osasuna (145.741,91); Gizarte Ongizate, Kirol eta Gazteria (144.283,41 euro), Ingurumen, Lurraldearen Antolamendu eta Etxebizitza (66.408,77 euro), Nekazaritza (42.063,79) eta Lehendakaritza, Justizia eta Barnea (39.664,84 ).
ZABALKUNDE BIDEAK. Nafarroako gobernuaren publizitate-jarduera gehiena honakoek osatzen dute: iragarki puntualak osatzen dutena da −haien zabalkunderako bitartekorik errentagarriena eta eraginkorrena prentsa da− eta izaera ofiziala duten iragarkiak, zeinak, legearen arabera, prentsa bidez zabaldu behar baitira. 
Horren arabera, egunkarietako iragarkiek publizitate-inbertsioaren ia erdia hartzen dute (% 44,2), eta joan den urtean 1.381.073 euroko kopurura iritsi ziren, BEZik gabe (1.070.337 euro tokiko prentsan eta 310.736 euro prentsa nazionalean). Prentsara bideratutako gastuak % 21,7 egin zuen gora. Igoera horren arrazoia izan zen turismo-iragarki ia guztiak prentsa nazionalean argitaratu zirela. Aitzitik, tokiko prentsako inbertsioak % 6,2 egin zuen behera. Horri dagokionez, gogorarazi behar da lehenengo seihilekoan La Estafeta egunkaria itxi zela.
Hedabideei erreparatuta, Diario de Navarran egindako inbertsioa 733.284,17 eurokoa izan zen (2004an baino % 1,8 handiagoa), Diario de Noticiasen egindakoa 285.822 eurokoa izan zen (2004an baino % 11,2 gehiago) eta La Estafetan egindakoa, berriz, 36.207 eurokoa izan zen Azkenik, Vivir Pamplonak 15.023 euroko inbertsioa hartu zuen (2004an baino % 133 gehiago).
Datu horien arabera, Diario de Navarrak inbertsioaren % 68,5 hartu zuen, foru erkidegoko egunkari-irakurleen guztizkoaren % 72ko hedapenarekin (CIESen datuak dira, 2005ekoak, Vivir Pamplona kontatu gabe) eta Diario de Noticiasek, berriz, inbertsioaren % 26,7 hartu zuen, irakurleen % 26,8 edukita.
Aldizkariek, bai Nafarroako tokiko aldizkariek, bai estaldura nazionala dutenek, inbertsioa bikoiztu zuen 534.336 eurora iristeraino, aipatutako turismo-kanpaina dela eta. Bestalde, ikus-entzunezko hedabideetan eta beste euskarri batzuetan gutxiago inbertitzen da, eta prentsarekin batera erabiltzeko gordetzen da, publizitate kanpainen esparruan.
Zehazki, 386.793 euro erabili ziren telebista spotak egiteko (2004an baino % 11,5 gehiago). Honela banatu ziren: 123.766 euro Canal 6en (guztizkoaren % 31,9. 2004an baino % 2 gehiago),
120.589 TVEn (% 31,1. + % 39), 67.253 euro Canal 4n (% 17,3. + % 9), 63.444 euro en Antena 3en
(16,4. + % 9) eta 11.740 euro Popular TVn (% 3).
Irrati-iragarkien inbertsioa 86.395 eurokoa izan zen, 2004koa baino % 7,4 txikiagoa, beraz. Hona inbertsioaren banaketa: 28.327 euro Cadena Copen (guztizkoaren % 32,7. 2004an baino % 7 gehiago), 25.813 Cadena Seren (guztizkoaren % 29,8. +% 13) eta 23.602 Onda Ceron (guztizkoaren % 27,3. - 7%). Distantzia handi batera datoz beste irrati batzuk: Kiss FM (2.591 euro. – % 66), Cadena 100 (2.254 euro. – % 64) eta 40 Principales (1.769 euro.- % 52) eta Net 21 (1.575 euro. + 36%).  Jaitsiera nagusiki gertatu da formula-irrati musikaletan, eta horren arrazoia da 2005ean ez zela gazteei zuzendutako kanpaina berariazkorik egin; 2004an, aldiz, bai egin zen (tabakoaren kontsumoari aurrea hartzekoa).
Kanpoko euskarrietako (markesinak eta hesiak) publizitateak 87.144 euroko gastua ekarri zuen. Kartel, liburuxka eta abarrekoen produkziora, berriz, 75.249 euro bideratu ziren. Kartelen produkziora 32.170 euro, eta merchandisig gaietara (boligrafoak, orrialde-markatzaileak eta abar), azkenik, 59.597 euro). Halaber, 67.120 euro inbertitu ziren kanpainak sustatzeko zenbait ekintzatan (azafatak, aurkezpenak, zizka-mizkak eta abar), 22.594 euro zinema-aretoetan spotak emititzeko eta 7.845 euro Nafarroako herrietan barna dabilen afixa mugikorrerako.
Bestalde, prentsa-iragarkien, irrati-iragarkien, telebista eta zinema spoten eta aldizkarietako iragarkien sormeneko lanak eta produkzioak 214.185 euroko gastua ekarri zuen (karteletako, liburuxketako eta markesinetako sormen-lana inbertsioaren guztizkoan dago).
2006. URTEA
Hedabideen Zerbitzuak, 2006an, 5.482.007,2 euroko inbertsioa (BEZa barne) kudeatu zuen, Nafarroako Gobernuaren publizitate instituzionaleko jardueretarako. Inbertsio hori % 51,4 handiagoa izan zen aurreko ekitaldian erregistratutakoa baino (3.619.339,9 eurokoa izan zen hori). Igoera hain handi horren arrazoia dira, funtsean, turismo kanpainak, bai Nafarroa sustatzeko kanpaina orokorra, bai 2006an antolatutako kultur ekitaldien berariazko kanpaina edo Xabierko San Frantziskoren V. urteurreneko ekitaldietakoa ere.
Inbertsioaren guztizkotik, 614.019,77 euro (% 12) publizitate arruntari edo oharrei zegozkien. Testua baizik ez duten iragarkiak dira, eta kontratazioei, desjabetze-prozedurei, laguntzetarako deialdien epeei, enplegu publikoko hautaprobei eta abarrei dagozkie. 2006an kontratatutako kopuruak % 29ko igoera suposatzen du 2005ekoaren aldean. Horren zati handi bat desjabetze-jarduerak egora egin izateari zor zaio. Hala eta guztiz ere, publizitate mota horrek garrantzia galtzen du inbertsioaren guztizkoan (bi puntu).
Gainerakoa, 4.867.987,40 euro, publizitate berezirako edo sormenezkorako erabili zen; izendapen horren barnean daude testuaz gain irudi edo diseinuren bat duten iragarkiak. Atal horretan sartzen dira iragarki puntualetik hasi eta egunkarietan, aldizkarietan, irratian eta telebistan eta bestelako publizitate-euskarri batzuetan presentzia duen publizitate-kanpainara bitarte. 
Publizitate arruntaren eta sormenezko publizitatearen kudeaketa lehiaketa bidez adjudikatu izateak (2005ean, lehenengoa Tecna SLk irabazi zuen eta bigarrena Gap´s Pamplona Comunicación enpresak) aukera eman zuen hedabideetan espazioak kontratatzerakoan beherapen batzuk lortzeko. Horri esker, Nafarroako Gobernuak, ia 500.000 euro aurreztu zituen.
PUBLIZITATE KANPAINAK. Nafarroako Gobernuak, joan den urtean, hamar publizitate kanpaina sustatu zuen. Halako kanpainatzat jotzen dira iragarki bat baino gehiago dituzten jarduerak, 15.000 eurotik gorako aurrekontua dutenak. Kanpaina horien guztizko gastua 3.349.716 eurokoa izan zen; hau da, sormenezko publizitate-kanpainaren kopuruaren ia bi heren (% 61,1). Horri dagokionez, nabarmentzekoa da 2005aren aldean igoera handia izan dela, bai inbertsioari dagokionez, ia bikoiztu baita (+ % 90,2), bai sormenezko publizitatearen guztizkoan duen garrantzi espezifikoari dagokionez ere (+ % 12,8).
Igoera horren arrazoia izan da, zalantzarik gabe, turismoko inbertsioa asko handitu dela. Horrek, izan ere, inbertsio-jarduera gehiago eskatzen ditu. Hartara, turismoa sustatzeko kanpaina orokorra 1.200.000 eurokoa izan zen; Kultura-urteari dagokiona, berriz, 1.032.680,5 eurokoa izan zen. Ondoren, bolumen ekonomikoari erreparatuta, errentari buruzko kanpaina (202.099,72 euro), Xabierko San Frantziskoren V. Urteurreneko kanpaina (171.086 euro) eta gazteengan alkoholaren kontsumoari aurrea hartzeko kanpaina (117.295,7 euro).
Hona beste ekimen batzuk: “Nafarroa: guztion artean etorkizuna eraikiz” izeneko erakusketa (90.276 euro), Nafarroaren Eguna (79.959 euro), Lanbide Heziketa (79.353), 012 Telefonoa (71.076), Erriberriko Antzerki Jaialdia (56.309), Etxeko tresna elektrikoen Renove Plana (42.304 euro), suteei aurrea hartzeko kanpaina (29.151), Tuterako katedraleko erakusketa (24.865), TDT telebista eskaintza (22.240) eta eskola publikoko matrikulazio kanpaina (16.224).
Ekimenen multzo horretatik, ia erdia urtero programa, jarduketa edo zerbitzu jakin batzuk ezagutzera emateko egiten diren kanpainei dagozkie: PFEZaren kanpaina, Nafarroaren Eguna, 012 tokiko informazioko telefonoa, lanbide heziketaren sustapena, Erriberriko antzerki klasikoko jaialdia edo suteei aurrea hartzeko kanpaina.
Gainera, bestelako publizitate bat ere badago, berez kanpaina izatera iritsi gabe, hedabide mota bakar batean garatzen baita, inbertsio eta zabalkunde bolumen handia dakarrena, hedabidearekin urte osoan zehar hartu-eman egonkorra edukitzeko beharra ekartzeaz gainera. Bide segurtasunari eta jazarpenari buruzko mikrosailak dira, tokiko telebistetan ematen direnak (Canal 4, Canal 6 eta Popular TV), 85.728 euroko kostuarekin, eta herritarrei aholku emateko mikrosailak, Cope, Ser eta Onda Cero irratietan programatzen direnak eta 45.700 euroko aurrekontua hartzen dutenak. Atal honetan, aipatzekoa da, era berean, aipatutako hiru telebistetan gorrentzat egiten den publizitatea, zeinak 62.640 euroko inbertsioa ekarri baitzuen, eta TVEko “Museos de Navarra” programan emititzen diren iragarkiak (45.936).
Kanpaina horiek kontratatzeko modalitateari dagokionez, guztiak ere urte hartan publizitatearen adjudikazioa hartutako agentziari enkargatu zitzaizkion.
DEPARTAMENTUEN ARABERAKO GASTUA. 2006ko publizitate-gastu handiena Kultura eta Turismo Departamentuak egin zuen, 2.514.763,2 euroko inbertsioarekin. Horren arrazoia dira, adierazi dugun bezala, nazio mailan egin diren turismo-sustapeneko kanpainak. Halaber, departamentu hori da kultur jarduera ugari sustatzen dituena, eta jarduera horietarako publizitate-ekintzak egin behar dira: jaialdiak, erakusketak, Udazkeneko Bira eta Udaberriko Bira, musika zikloak, zinema, lehiaketak eta abar.
Ondotik, baina distantzia handira, Toki Administrazioko Departamentua dator, 1.420.270,20 euroko inbertsioarekin. Departamentu hori, zeinari atxikita baitago Komunikazio Zuzendaritza Nagusia, eta zuzendaritza nagusi hori da Nafarroako Gobernuaren publizitatea kudeatzeko eta koordinatzeko ardura duena, eta, horrenbestez, ekimen garrantzitsuenetako batzuen sustatzailea.  2006an, honako kanpainak finantzatu ziren: Xabierko San Frantziskoren V. urteurrenaren kanpaina, “Nafarroa: guztion artean etorkizuna eraikiz” erakusketarena, Nafarroaren Egunarena, Sanferminetako spotenak edo Nafarroak Larrialdi Agentziarena. Gainera, tokiko telebistetako eta irratietako mikrosailei eta lankidetza iraunkorrei zegozkien gastuak ordaindu ziren.
Halaber, ekarpen ekonomiko batzuk egin dira beste departamentu batzuetako kanpainetarako, haien zabalkundea areagotze aldera. Horixe da Kultur Urtearen kanpainaren, PFEZari buruzko kanpainaren, alkoholismoari buruzko kanpainaren eta Tuterako katedralari buruzko erakusketari buruzko kanpainaren kasua.
Elkarren antzeko kopuruekin, nahiz eta inbertsio maila askoz txikiagoa eduki, Herri Lan, Garraio eta Komunikazio Departamentua (264.056,27 euro), Osasun Departamentua (264.056,27 euro) Hezkuntza Departamentua (263.053,39), Industria eta Teknologia, Merkataritza eta Lan Departamentua (245.898,44) eta Ekonomia eta Ogasun Departamentua datoz (242.326,24) Lehenengo departamentuaren kasuan postu horretan egoteko arrazoia dira desjabetze-iragarkiak; gainerakoen kasuan, funtsean, arrazoia da joan den urtean munta handi samarreko kanpainak sustatu zituztela: alkoholismoari aurrea hartzeko kanpaina (Osasuna), lanbide heziketa sustatzekoa, eskolaratzeari buruzkoa, Zubiarte euskaltegikoa… (Hezkuntza), errentari buruzko kanpaina (Ekonomia) eta etxeko tresna elektrikoen Renove Planarena (Industria).
Honakoa izan zen beste departamentuetako banaketa: Gizarte Ongizate, Kirol eta Gazteria (102.515,11), Ingurumen, Lurraldearen Antolamendu eta Etxebizitza (76.191,61 euro), Nekazaritza (46.155,49) eta Lehendakaritza, Justizia eta Barnea (42.464,14 euro).
ZABALKUNDE BIDEAK. Hedabideen arteko banaketari dagokionez, turismo-kanpainen tamaina dela eta, haien hartzaile nagusia telebista izan da. Horrek eragin du prentsak izan ohi zuen garrantzi espezifikoak behera egitea; izan ere, lehenago publizitate-fakturaren ia erdia hartzen zuen prentsak. Ondoren, euskarri desberdinetako inbertsioa zehazten da (BEZik gabeko kopuruak dira).
2006an, egunkarietako iragarkiek 1.690.969,9 euro egin zuten (1.231.524,1 euro tokiko prentsan eta 455.825,51 euro prentsa nazionalean). Gastuak % 22 egin zuen gora bi ataletan, nahiz eta prentsak guztizkoan zuen garrantzi espezifikoa % 44tik % 30,8ra jaitsi zen.
Hedabideei erreparatuta, Diario de Navarran egindako inbertsioa 850.890,30 eurokoa izan zen (2005ean baino % 16 handiagoa), Diario de Noticiasen egindakoa 345.433,33 eurokoa izan zen (2005ean baino % 20 gehiago) eta ADNn (lehenago Vivir Pamplona) egindakoa, berriz, 34.150,51 eurokoa izan zen (% 227 handiagoa). Lehenengo biei dagokienez, esan behar da Diario de Navarrak publizitate arrunt gehiago, desjabetzeei buruzko publizitate gehiago eta sormen gutxiko publizitate gehiago hartu duela; Diario de Noticiasek, berriz, hiru iragarki motatan egin du gora: % 37,2 desjabetzeei buruzkoan, % 18 publizitate arruntean eta % 16 sormen gutxikoan).
Datu horien arabera, Diario de Navarrak tokiko prentsan egindako inbertsioaren % 69 hartu zuen, foru erkidegoko egunkari-irakurleen guztizkoaren % 62,3ko hedapenarekin (CIESen datuak dira, 2006koak, ADN sartuta) eta Diario de Noticiasek, berriz, inbertsioaren % 28 hartu zuen, irakurleen % 22,8 edukita. Azkenik, ADNk inbertsioaren % 2,7 hartu zuen, irakurleen % 17,5arekin, nahiz eta eragin horietarako gogorarazi behar den ADN doanekoa dela.
Prentsa nazionalari erreparatuta, nabarmentzekoa da El País egunkariak, inbertsioko 258.497 eurorekin, atal honetako gastuaren % 56,7 hartu zuela, El Viajero gehigarrian jarritako turismo-iragarkiengatik.
Aldizkariek, Nafarroako tokiko aldizkariek nahiz nazio-estaldura dutenek, 456.755,14 euroko inbertsioa hartu zuten, 2005ean baino % 14,5 gutxiago. Jaitsiera horren arrazoia da urte horretan ez zela errepikatu 2005ean turismo-iragarkiek sektoreko aldizkarietan izan zuten presentzia. Hala eta guztiz ere, bai handitu zen Nafarroako tokiko aldizkarietan egindako inbertsioa. Oro har, ehun aldizkari ingurutan jarri ziren iragarkiak.
Ikus-entzunezkoen sektoreari dagokionez, nabarmentzekoa da, jada adierazi dugun bezala, telebistan egindako inbertsioa izugarri handitu dela, bereziki nazio-estaldurakoetan, turismo-kanpainen ondorioz. Zehazki, 1.703.832,1 euro erabili ziren telebista spotak egiteko, eta hori 2005eko inbertsioaren lau halako da (+ % 440). Inbertsio handiena nazioko kateetan egin zen, eta aurreko urteen aldean igoera ikusgarriak izan ziren.
Ondorengo hau da banaketa, zehazki: 697.772,01 euro Antena 3en (guztizkoaren % 41 eta 2005ean baino hamar aldiz gehiago), 512.374,58 euro TVEn (guztizkoaren % 30 eta 2005an baino ia lau aldiz gehiago), 144.774,10 euro TV3en (% 8,4, lehengo aldiz), 113.320,47 euro Canal 6en (% 6,6 eta - % 2,4), 106.330,89 euro Telemadriden (% 6,2, lehenengo aldiz), 59.767,75 euro Canal 4n (guztizkoaren % 3,5 eta - % 11,2), 52.968,29 Popular TVn (% 3,1 eta + % 45,1), 12.614 euro TV Intereconomían (lehenengo aldiz), eta 4.000 euro Poloniako telebistan (lehenengo aldiz).
Tokiko esparruan, Canal 4k izan duen jaitsiera txikiak eta Canal 6k izan duen jaitsiera handiagoak arrazoi bat izan dute: ohiko kanpainetako batean (lanbide heziketakoan) ez zen spotik izan, azkeneko edizioan. Halaber, gora egin zuten agentzia adjudikazio-hartzaileak eskainitako beherapenek; horrenbestez, pase kopuru berarekin ere faktura txikiagoa izan zen. Popular TV da 2005aren aldean nabarmen igotzen den bakarra, zeren eta urte horretan soilik hilabete batzuetan jarri baitzen publizitatea, emititzek lizentzia lortu zuenetik aurrera.
Bestalde, irrati-iragarkien inbertsioa 108.839,95 eurokoa izan zen, 2005ekoa baino % 25,9 txikiagoa, beraz. Hona inbertsioaren banaketa: 33.298,43 euro Cadena Copen (guztizkoaren % 30.
2005ean baino % 17,5 gehiago), 27.589,99 Cadena Seren (guztizkoaren % 25. +% 6,88) eta 27.502,15 Onda Ceron (guztizkoaren % 25. +16,5%). Distantzia handi batera datoz beste irrati batzuk: Kiss FM,  5.721,66 eurorekin (% 5. + % 220), 40 Principales: 5.049,51 eurorekin (% 4,6. +% 285), Cadena 100: 4.208,18 eurorekin (% 3,8.
+% 186), Europa FM: 2.841,60 eurorekin (guztizkoaren % 2. Lehenengo aldia da), Punto Radio: 1.660,80 (1%. Primera aparición). Azkenean, eta modu ia testimonialean, tokiko bi irrati daude: Onda Ribera (659,60 euro) eta Xorroxin Irratia (308,03 euro).
Datu horiei erreparatuta, ikusten da musika-irratiek nabarmen egin dutela gora, gazteei zuzendutako kanpaina bat badagoelako: alkoholaren kontsumoari aurrea hartzekoa.
Kanpoko euskarriek (markesinak eta hesiak) 97.100 euroko gastua ekarri zuten (2005ean baino % 11,4 gehiago); beste 46.232 euro sustapen gaietarako erabil ziren (boligrafoak, egutegiak, orrialde-markatzaileak eta abar); 38.719,90 euro liburuxkak egiteko, eta 12.783,61 euro afixak egiteko. Halaber, 71.556 euro (+ % 5) inbertitu ziren kanpainak sustatzeko hainbat ekintzatan (azafatak, aurkezpenak, zizka-mizkak eta abar), 59.114,27 euro zinema-aretoetan spotak emititzeko, 32.643 euro interneteko atarietan publizitatea egiteko, 31.715 euro zenbait materialetan (txartel handiak, zorionak emateko txartelak, aurkezpenak, DVDak eta abar) eta 28.325 euro pilotalekuetan panelak jartzeko.
Atal honetan, nabarmentzekoa da interneten igoera handia, Periodista Digitalen presentzia jarraituaren ondorioz, bai eta zinemetakoa ere (2005ekoaren bi halako da); igoera txikiagoak izan dituzte markesinetan eta kanpaina ekintzetan egindako gastuek, % 11 eta % 6 hurrenez hurren. Aitzitik, behera egin du merchandisingean egindako inbertsioak, bai eta liburuxka eta afixetan egindakoak ere. Azken horiei dagokienez, esan beharra dago, halere, kopuruak asko aldatzen direla urtetik urtera, zeren eta departamentuek hartzen duten erabakiaren araberakoa baita (liburuxkak Gapsen bitartez egin edo Argitalpen Zerbitzuaren bidez egin). Erabaki hori materiala eskuratzeko presaren araberakoa izaten da.
Jatorrizko dokumentuak, idatzizkoak nahiz ikus-entzunezkoak, diseinatu eta sortzeko kostua 338.537,71 eurokoa izan zen. Bestalde, markesinetako, liburuxketako eta beste euskarri batzuetako sormen-laneko gastua produkzio-kostuaren barrenean dago.
2007. URTEA
Hedabideen Zerbitzuak, 2007an, 6.311.532,2 euroko inbertsioa (BEZa barne) kudeatu zuen, Nafarroako Gobernuaren publizitate instituzionaleko jardueretarako. Inbertsio hori % 15,1 handiagoa izan zen aurreko ekitaldian erregistratutakoa baino (5.482.007,6 eurokoa izan zen hori). Igoera horren arrazoia, gehien bat, turismoa sustatzeko kanpainan egindako inbertsioaren igoera izan da, bai eta kanpaina berriak egotea ere; esate baterako, 27-Mko hauteskundeetan botoa sustatzeko kanpaina eta Foruaren Hobekuntzaren XXV. urteurreneko ospakizunaren kanpaina. Bi horiek aurreko urtean ez ziren egon.
Inbertsioaren guztizkotik, 663.062 euro (% 10,5) publizitate arruntari edo oharrei zegozkien. Testua baizik ez duten iragarkiak dira, eta kontratazioei, desjabetze-prozedurei, laguntzetarako deialdien epeei, enplegu publikoko hautaprobei eta abarrei dagozkie. 2007an kontratatutako kopuruak % 7,9ko hazkundea du aurreko urtekoarekin alderatuta. Hala eta guztiz ere, publizitate mota horrek garrantzia galtzen jarraitzen du inbertsioaren guztizkoan.
Gainerakoa, 5.648.470 euro, publizitate berezirako edo sormenezkorako erabili zen; izendapen horren barnean daude testuaz gain irudi edo diseinuren bat duten iragarkiak. Atal horretan sartzen dira iragarki puntualetik hasi eta egunkarietan, aldizkarietan, irratian eta telebistan eta bestelako publizitate-euskarri batzuetan presentzia duen publizitate-kanpainara bitarte. 
Publizitate arruntaren eta sormenezko publizitatearen kudeaketa lehiaketa bidez adjudikatu izateak (2007an, lehenengoa Tecna SLk irabazi zuen eta bigarrena Gap´s Pamplona Comunicación enpresak) aukera eman zuen hedabideetan espazioak kontratatzerakoan beherapen batzuk lortzeko (% 14 eta 70 bitartekoak, hedabidea zein den). Horri esker, Nafarroako Gobernuak, 800.000 euro baino gehiago aurreztu zituen.
Inbertsio ekonomikoaz gainera, Nafarroako Gobernuaren publizitate-presentziaren beste adierazle bat da, soilik tokiko prentsa hartuta, 2007an, 959 iragarki jarri zirela (519 Diario de Navarran eta 440 Diario de Noticiasen).
PUBLIZITATE KANPAINAK. Nafarroako Gobernuak, joan den urtean, hogei publizitate kanpaina inguru sustatu zuen. Halako kanpainatzat jotzen dira iragarki bat baino gehiago dituzten jarduerak, 15.000 eurotik gorako aurrekontua dutenak. Kanpaina horien guztizko gastua 4.045.861 eurokoa izan zen, aurreko urtean baino % 20 gehiago, beraz, funtsean kanpaina-kopuruak gora egin duelako. Ekintza mota honek sormeneko publizitatearen bi heren egiten du (% 64,1). Ehuneko hori aurreko urtekoaren ia berdina da (% 61,1).
Turismo kanpaina, askorengatik, munta ekonomiko handiena duena da: 2.793.768 euro. Ondotik, honakoak datoz: errenta kanpaina (300.000 euro), immigrazioaren fenomenoaren aurrean sentsibilizatzeko kanpaina bat (199.945 euro) eta bide segurtasunari buruzko beste ekintza bat (179.246 euro).
100.000 eurotik gora, beste ekimen batzuk ere badaude: nerabeengan droga-kontsumoari aurrea hartzekoa (137.029 euro), Nafarroako Parlamenturako eta kontzejuetarako hauteskundeetan botoa sustatzekoa (129.897 euro), Nafarroaren Eguna (120.734 euro) eta “Nafarroa martxan” Foruaren Hobekuntzaren XXV. urteurrena ospatzeko erakusketa (102.040 euro).
Honakoa da gainerako kanpainen banaketa: lanbide heziketaren sustapena (81.328 euro), Erriberriko jaialdia (66.606), irakasleen lana aitortzea (56.597 euro), martxoaren 17k manifestazioa (55.106 euro), etxeko tresna elektrikoen renove plana (47.446 euro), menpetasuna dutenei laguntza emateko informazioa (42.678), autobus geltokiaren inaugurazioa (34.200), teknologia berrietarako sarbidea (34.564), Nafarroako historiari buruzko liburuaren enkartea (27.279 euro), eskola publikoko matrikulazioaren sustapena (20.320), Nafarroako Aldizkari Ofizialaren egituratze berria interneten (20.311) edo suteei aurrea hartzea (19.653).
Ekimenen multzo horretatik, batzuk urtero programa, jarduketa edo zerbitzu jakin batzuk ezagutzera emateko egiten diren kanpainei dagozkie: PFEZaren kanpaina, Nafarroaren Eguna, lanbide heziketaren sustapena, etxeko tresna elektrikoen renove plana, Erriberriko antzerki klasikoko jaialdia edo suteei aurrea hartzeko kanpaina.
Gainera, bestelako publizitate bat ere badago, berez kanpaina izatera iritsi gabe ere atal honetan sartzen dena, zeren eta hedabide mota bakar batean garatzen baita, inbertsio eta zabalkunde bolumen handia dakarrena, hedabidearekin urte osoan zehar presentzia egonkorra edukitzeaz gainera. Honakoak dira: herritarrei aholku emateko mikrosailak, Cope, Ser eta Onda Cero irratietan programatzen direnak (haien aurrekontua 62.457 eurokoa da); Diario de Navarraren webguneko bannerrak (58.062) eta Periodista Digitalekoak (19.331) eta ADNren “Leer es Vivir” Nafarroako Gobernuaren argitalpenei buruzko atala.
Kanpaina horiek kontratatzeko modalitateari dagokionez, guztiak ere urte hartan publizitatearen adjudikazioa hartutako agentziari enkargatu zitzaizkion.
DEPARTAMENTUEN ARABERAKO GASTUA. 2007ko publizitate-gastu handiena Kultura eta Turismo Departamentuak egin zuen, 2.611.096 euroko inbertsioarekin. Horren arrazoia dira, gehien bat, adierazi dugun bezala, nazio mailan egin diren turismo-sustapeneko kanpainak. Halaber, departamentu hori da kultur jarduera ugari sustatzen dituena, eta jarduera horietarako publizitate-ekintzak egin behar dira: jaialdiak, Udazkeneko Bira eta Udaberriko Bira, musika zikloak, zinema, erakusketak, lehiaketak eta abar.
Ondotik, distantzia handi batera bada ere, Gobernuaren Eledunaren eta Erakundeekiko Harremanetarako Departamentua dago (Toki Administraziokoa, abuztura arte), 1.421.408 euroko inbertsioarekin. Departamentu hori, zeinari atxikita baitago Komunikazio Zuzendaritza Nagusia, eta zuzendaritza nagusi hori da Nafarroako Gobernuaren publizitatea kudeatzeko eta koordinatzeko ardura duena, eta, horrenbestez, ekimen garrantzitsuenetako batzuen sustatzailea.  2007an, honako gaiei buruzko kanpainak finantzatu zituen: immigrazioa, Foruaren Hobekuntzari buruzko erakusketa eta Nafarroaren Eguna. Halaber, laguntza ekonomiko handia eman zuen turismo kanpainarako eta bide segurtasuneko kanpainarako. Gainera, kontratazio iraunkor batzuk ordaintzen ditu; esate baterako, bannerrak, irratiko mitrosailak eta abar.
Antzeko zenbatekoekin baina inbertsio maila askoz ere apalagoarekin, honakoak ageri dira: Hezkuntza (355.150 euro), Ekonomia eta Ogasuna (347.975) eta Berrikuntza, Enpresa eta Enplegu (303.838 euro). Posizio horretan daude zeren eta guztietan munta handi samarreko kanpainaren bat egin zelako: lanbide heziketa sustatzekoa, eskolaratzeari buruzkoa eta irakasleak aitortzekoa (Hezkuntza), errentari buruzkoa (Ekonomia) eta etxeko tresna elektrikoen Renove Planarena (Industria).
Honakoa izan zen beste departamentuetako banaketa: Osasuna (288.986 euro), Herri Lanak, Garraioa eta Komunikazioak (237.352 euro), Lehendakaritza, Justizia eta Barnea (181.950 euro), Gizarte Gaiak, Kirola eta Gazteria (108.658 euro), Landa Garapena eta Ingurumena (69.212 euro), eta Etxebizitza eta Lurraldearen Antolamendua (39.118).
ZABALKUNDE BIDEAK: PRENTSA ETA ALDIZKARIAK Hedabideen araberako banaketari dagokionez, gehien nabarmendu behar dena da prentsan egindako inbertsioa berreskuratu dela, telebistan egindakoaren kaltetan; hain zuzen ere, 2006an gertatutakoaren kontrakoa da. Ondoren, euskarri desberdinetako gastua zehazten dugu, hedabide bakoitzeko inbetsio-kopuru garbien arabera (BEZik eta produkzio kosturik gabe, beraz).
2007an, egunkarietako iragarkiek 2.175.599 euro (BEZik gabe) egin zuten (1.450.578 euro tokiko prentsan eta 725.021 euro prentsa nazionalean). Gastuak % 29 egin zuen gora aurreko urtekoarekin alderatuta. Hazkunde hori tokiko prentsan ere (% 31,5) gertatzen da, baina bereziki prentsa nazionalean ikusten da (% 57,8), turismo-kanpaina tarteko. Igoera horrek aukera eman dio publizitatearen guztizkoko garrantzi espezifikoan ia 10 puntu berreskuratzeko, halako moduz non inbertsioaren % 40 hartzen baitu.
Igoera gertatzen da sormena duten iragarkietan, zeinek 1.615.368 euro (+ % 39,9) egiten baitute; bitartean, oharrei buruzko iragarkietan egindako inbertsioak % 5,6 egin zuen behera (550.232 euro). Azken horretarako bi arrazoi daude: alde batetik, publizitate jarduera txikiagoa, eta bestetik tarifen beherapenak lau puntu igo izatea (% 14raino).
Hedabideei erreparatuta, Diario de Navarran egindako inbertsioa 981.636 eurokoa izan zen (2006an baino % 15,3 handiagoa), Diario de Noticiasen egindakoa 422.979 eurokoa izan zen (2006an baino % 22 gehiago) eta ADNn egindakoa, berriz, 47.043 eurokoa izan zen (% 37,7 handiagoa). Lehenengo biei dagokienez, esan behar da bietan gora egin zuela sormenezko publizitateak eta behera, berriz, publizitate arrunta eta desjabetzeei buruzkoa.
Datu horien arabera, Diario de Navarrak tokiko prentsan egindako inbertsioaren % 67,6 hartu zuen, foru erkidegoko egunkari-irakurleen guztizkoaren % 58,7ko hedapenarekin (CIESen datuak dira, 2007koak, ADN sartuta) eta Diario de Noticiasek, berriz, inbertsioaren % 29 hartu zuen, irakurleen % 24,4 edukita. Azkenik, ADNk inbertsioaren % 3,2 hartu zuen, irakurleen % 16,8arekin, nahiz eta eragin horietarako gogorarazi behar den ADN doanekoa dela.
Prentsa nazionalari erreparatuta, nabarmentzekoa da El País egunkariak, inbertsioko 407.475 eurorekin, atal honetako gastuaren % 56,2 hartu zuela, El Viajero gehigarrian jarritako turismo-iragarkiengatik.
Aldizkariek, Nafarroako tokiko aldizkariek nahiz nazio-estaldura dutenek, 620.499 euroko inbertsioa hartu zuten, 2006an baino % 37 gehiago. Igoera horren arrazoia da, neurri handi batean, nazioko aldizkarietan eta bidaia-aldizkarietan jarritako turismo-iragarkien presentzia lehengora itzuli dela. Gainera, hazi egin da Nafarroako tokiko aldizkarietan egindako inbertsioa. Oro har, ehun aldizkari baino gehiagotan jarri ziren iragarkiak.
ZABALKUNDE BIDEAK: IKUS-ENTZUNEZKOAK. Ikus entzunezkoen sektoreari dagokionez, nabarmentzekoa da, zenbaki absolutuetan, telebistan egindako inbertsioa, aurreko urtekoaren aldean behera egin badu ere, eta irratiko inbertsioa handitu izatea. Zehazki, 1.078.576 euro erabili ziren telebista spotak egiteko (2006an baino % 36,7 gutxiago). Zenbateko hori publizitatean egindako inbertsio guztiaren % 17 da; aurreko urtean, berriz, % 31 zen. Beherakada hori azaltzen da gastu txikiagoa egin delako nazio esparruko turismo-kanpainaren barruan, eta tokiko kateetako mikrosailak desagertu direlako.
Honakoa izan zen irratien banaketa, inbertsio handienetik inbertsio txikienera: 299.000 euro TVEn (% 41 gutxiago 2006an baino), nahi zeta lehenengo postua betetzera pasa eta sektorera bideratutako guztiaren % 21 hartu. Ondotik, Tele 5 dator. Lehenengo aldiz agertzen da, 268.861 eurorekin (inbertsioaren % 18,8). Ondoren datoz Antena 3, 155.311 eurorekin (% 77 gutxiago 2006an baino eta inbertitutako guztiaren % 10,8) eta TV3 (109.950 euro, % 24 gutxiago eta guztizkoaren % 7,7).
Distantzia handira datoz Cuatro (76.779 euro eta guztizkoaren % 5,5) eta Gaztela Leongo Canal 4n (34.884 euro eta guztizkoaren % 2,4). Azkeneko tokietan daude Gaztela-Mantxako La Tribuna TV (11.753 euro), Intereconomia TV (13.212) eta Aragón TV (11.661 euro), gutizkoan garrantzi txikia dutenak.
Tokiko esparruan, beherakadak nabarmenak izan dira eta haien arrazoia izan da, aipatu den bezala, Nafarroako Gobernuak babestutako aholkuen mikrosailak desagertu direla. Hartara, Canal 6en inbertsioa 25.465 eurokoa izan da (2006an baino % 77 gutxiago); Canal 4n 18.598 eurokoa izan da (-% 68,8) eta Popular Televisiónen 14.486 eurokoa (- % 72,7), guztiak ere inbertsio guztiaren % 1 inguru dutela.
Aitzitik, hazkunde handia izan zuten, zenbatekoa bikoiztu baitzuten, zinema-aretoetan botatako spotek (149.160 euro), dela hedabide hori guztiz egokia delako kanpainaren xedea den populaziora iristeko (drogen kontsumoari aurrea hartzearen kasuan) dela kanpaina gehiago programatu direlako, horren barne dela turismo kanpaina, zeina foru erkidegoan bertan ere zabaldu baitzen
Bestalde, irrati-iragarkien inbertsioak 333.567 euro egin zuen. Zenbateko hori 2006an inbertitutakoaren halako hiru da. Beste behin, justifikatuta dago aurrez azaldutakoarengatik (kanpaina gehiago egin dira, eta bereziki turismo-kanpaina da aipatzekoa).
Inbertsioaren banaketa honako hau da: Cadena Serek 53.884 euro Portu zituen (guztizkaoren % 16 eta aurreko urtean baino % 95 gehiago), Onda Cerok 43.167 euro hartu zituen (guztizkoaren % 12,9 eta % 56,9 gehiago) eta Cope Navarrak 42.454 euro eskuratu zituen  (guztizkoaren % 12,7 eta % 33,5 gehiago).
Nazio mailako estaldura duten irratietan honakoa izan zen banaketa: 29.795 euro Copen, 29.396 euro Onda Ceron, biak ere kontratazioaren % 8 ingururekin, eta 10.674 euro (guztizkoaren % 3,1) Seren. Musika kateek ere igoera handiak izan dituzte. Hauexek dira datuak: 40 Principalesek, 28.193 eurorekin, lehengo inbertsioaren bost halako jaso du; Cadena 100ek (14.400 euro), Kiss FMk (12.777 euro) eta Europa FMk (12.520 euro) lehen jasotakoaren 2, 3 edo 4 halako jaso dute.
Atal hau osatzen da irratien beste dozena erdi batekin, Catalunya Radiotik hasi eta nazio mailako Kiss FMraino, tokiko beste batzuetatik igarota (Onda Ribera, Punto Radio Estella, Xorroxin Irratia eta abar), zeinek 4.000 eurotik beherako inbertsioak hartu baitituzte.
KANPOKO EUSKARRIAK. Kanpoko euskarriek (markesinak eta hesiak) 175.897 euroko gastua ekarri zuten (2006an baino % 81 gehiago). Horiei banderatxoetan gastatutako beste 16.560 euro gehitu behar zaizkie. Bestalde, beste 92.589 euro erabili ziren sustapen objektu batzuetarako (boligrafoak, egutegiak, orrialde-markatzaileak eta abar), aurreko urteko kopuruaren bi halako hain zuzen; beste 67.261 euro liburuxkak egiteko erabili ziren (% 73 gehiago) eta 23.321 euro, azkenik (% 200 gehiago) afixak egiteko.
Halaber, guztira 153.154 euro inbertitu ziren (% 210 gehiago) interneteko atarietako publizitatean; 64.452 euro (% 10 gutxiago) kanpainak sustatzeko zenbait ekintzatan (azafatak, aurkezpenak, zizka-mizkak eta abar), 37.585 euro zenbait materialetan (txartel handiak, zorionak emateko txartelak, aurkezpenetarako afixak, DVDak eta abar).
Atal honetan, ia guztiek igoerak izan arren, publizitate-jarduerak, orokorrean, gora egin duelako, nabarmentzekoa da interneten egindako inbertsioa, turismoa sareko atarietan banatzearen ondorioz.
SORMENAREN ETA EKOIZPENAREN KOSTUA. Jatorrizko dokumentuak, idatzizkoak nahiz ikus-entzunezkoak, diseinatu eta sortzeko kostua 448.889 eurokoa izan zen (2006an baino % 32,5 gehiago). Kopuru horretatik, 240.570 euro telebistako spotei dagozkie (% 66 gehiago), 102.832 euro (% +20,7 gehiago) prentsa arruntean iragarkiak ateratzeari;  50.891 euro (% 15 gehiago) sormena duten iragarkien produkzioari; 21.833 euro (% 95 gehiago) zinemarako spotak egiteari (kineskopatua eta zintak); 19.595 euro (% 200 gehiago) irrati-iragarkiak egiteari eta 10.935 euro aldizkarietarako iragarkiak egiteari eta egokitzeari. Bestalde, markesinetako, liburuxketako eta beste euskarri batzuetako sormen-laneko gastua produkzio-kostuaren barrenean dago.
Atal honetan, nabarmentzekoa da telebista spotek gora egin dutela. Horren arrazoia da metraje luzeagoko (30´´ y 45´´) ikus-entzunezkoak erabili direla, bai eta nazio mailako produktoreen kontratazioa eta anbizio handiagoko bitartekoen erabilera ere. Metraje luzeagoa erabiltzeak garestiago egin du spotak zinemetarako egokitzeko gastua.
Bestalde, irrati-iragarkien produkzioan gertatutako igoeraren arrazoia da Nafarroarekin mugakideak diren probintzietarako turismoari buruzko irrati-mikrosailak grabatu direla. Prentsako iragarkien produkzioan izandako igoeraren arrazoia da prentsa-iragarkien produkzioa garestitu dela agentzia adjudikazio-hartzaileen eskaintzetan bildutako diseinuak prezio handiagoa izan duelako; igoera hori konpentsatu da tarifetan lortu diren beherapen handiagoekin.
Laburbildurik, honakoak dira Nafarroako Gobernuaren publizitate-inbertsioaren zenbatekoak (BEZa barne):
-
2003. urtea: 2.735.578 euro.
-
2004. urtea: 2.827.623 euro.
-
2005. urtea: 3.619.339 euro.
-
2006. urtea: 5.482.007 euro.
-
2007. urtea: 6.311.532 euro.

-
2008. urtea: 6.876.104 euro.
-
2009. urtea: 5.378.129 euro.
-
2010. urtea: 2.821.106 euro.
-
2011. urtea: 2.350.919 euro.
-
2012. urtea: 1.414.383 euro.
Enpresa publikoek egindako publizitateari dagokionez, enpresa bakoitzak egindako publizitatearen xehetasunak gehitu ditugu, haiek emandako informazioari jarraituz.
Foru erkidegoko hedabideentzako laguntzei dagokienez, Nafarroako Gobernuak, 2003tik 2012ra, bi laguntza mota eman izan dizkie foru erkidegoko hedabideei:
a) Ikus-entzunezkoak sustatzeko laguntzak, soilik TDTko lizentzia (autonomikoa nahiz tokikoa) duten telebistei zuzenduak. 2006tik Nafarroako aurrekontuetan jasotako gastu-kontusail bat da; horrenbestez, ezaguna da. Horietatik, 2006an, 2007an, 2008an, 2009an eta 2012an, laguntzak lehia-araubidean eman dira; 2010ean eta 2011n, ordea, kontusail izendunak izan ziren, orduan emititzen zuten Nafarroako hiru telebistentzakoak. Honakoak izan ziren laguntzak ordaintzeko ebazpenak, emandako diru-laguntzaren esparrukoak, behin telebistek gastuak justifikatu ondoren:
	
	2006
	2007
	2008
	2009
	2010
	2011
	2012

	CANAL 4
	513.575,8 €
	1.009.678,4 €
	994.336,3 €
	833.319,1 €
	817.868,4 €
	800.000 €
	–

	CANAL 6
	502.915,2 €
	1.004.166,1 €
	1.000.030,5 €
	1.193.975,1 €
	1.000.000 €
	800.000 €
	–

	POPULAR TV
	483.509,0 €
	982.212,7 €
	995.717,3 €
	892.335,5 €
	1.000.000 €
	800.000 €
	–

	NAVARRA TV
	–
	–
	–
	–
	–
	–
	1.900.000 €

	GUZTIRA
	1.500.000 €
	2.996.056,8 €
	2.999.084,1 €
	2.919.629,7 €
	2.817.868,4 €
	2.400.000 €
	1.900.000 €


b) Euskara sustatzeko laguntzak. Euskarabidea-Nafarroako Euskararen Institutuaren bitartez eta Komunikazio Zuzendaritza Nagusiaren laguntza teknikoarekin, laguntza publiko batzuk eman dira hizkuntza hori Nafarroako hedabideetan sustatzeko (euskaraz lan egiten dutenetan nahiz gaztelaniaz lan egin baina euskarazko eduki batzuk ematen dituztenetan). Laguntzen xehetasunak erantsitako Excel taula batean ikus daitezke.
Hori guztia jakinarazten dizut Nafarroako Parlamentuko Erregelamenduaren 194. artikulua betez.
Iruñean, 2013ko uztailean
Bigaren lehendakariorde eta eleduna: Juan Luis Sánchez de Muniáin Lacasia
